
NJOFTIM PRIVATËSIE 

Përditësimi i fundit: shtator 2025 
 
Njoftimi i Privatësisë përshkruan mënyrën se si mblidhen dhe përpunohen të dhënat tuaja personale, përfshirë ato të 
kategorive të veçanta, lidhur me përdorimin e pajisjeve tuaja të dëgjimit (PD). Në këtë kontekst, ky njoftim për privatësinë 
mbulon përpunimin e të dhënave tuaja personale që realizohet përmes aplikacionit “HANSATON stream remote” (“Mobile 
App"), së bashku me të gjitha teknologjitë përkatëse për të aksesuar ose përdorur "Mobile App" siç përshkruhet më poshtë. 
Përpunimi i të dhënave tuaja personale është në përputhje, sipas vendit tuaj, me kërkesat e ligjeve lokale, duke përfshirë 
ligjin federal zviceran “Për mbrojtjen e të dhënave” (“FDPA”), Rregulloren (BE) 2016/679 të Parlamentit Evropian dhe të Këshillit 
të datës 27 Prill 2016 (“GDPR”), ligjin “Për transferueshmërinë dhe llogaridhënien për sigurimet shëndetësore” të vitit 1996 
(“HIPAA”) për të dhënat tuaja personale të cilat kualifikohen si informacion i mbrojtur shëndetësor (PHI), ose ligjin "Për sigurinë 
kibernetike të Republikës Popullore të Kinës" (“PRC”) dhe ligjin "Për mbrojtjen e të dhënave personale të PRC-së". 
 
Ky njoftim për privatësinë mund të përditësohet herë pas here. Në rast të tillë, do ju informojmë që ky njoftim për privatësinë 
është ndryshuar dhe data e “përditësimit të fundit” në krye të këtij dokumenti do të ndryshohet. Ju rekomandojmë që të 
rishikoni periodikisht versionin më të fundit të këtij njoftimi për privatësinë. 
 
1. Kush jemi ne 
 
Sonova AG, Laubisrütistrasse 28, 8712 Stäfa, Switzerland (www.sonova.com), (“Sonova”) vepron si mbikëqyrës për përpunimin 
e listuar në seksionin vijues. 
 
2. Të dhënat personale që mbledhim dhe arsyeja përse i mbledhim ato 
 
Sonova, si mbikëqyrës, përpunon të dhënat tuaja personale për qëllimet e mëposhtme: 
 
Bazuar në pëlqimin tuaj (ky përpunim nuk është i detyrueshëm dhe kryhet vetëm nëse ju bini dakord dhe jepni pëlqimin tuaj): 

• "Analytics" (nuk vlen për Kinën) / Monitorimi i performancës së "HD"-së dhe "Mobile App" për të kuptuar demografinë 
dhe preferencat tuaja në përdorimin e "Mobile App": Të dhënat e përdorimit të "Mobile App" (p.sh., rregullimet, 
personalizimi i emrit të programit, koha e regjistrimit, pranimi i njoftimit për privatësinë, etj.), UID-ja e produkteve 
të tjera (ID-ja e gjurmimit të "Google Analytics" ), lloji dhe cilësimet e tjera të produkteve (p.sh., emri/versioni i 
sistemit operativ, modeli i pajisjes celulare, gjuha e pajisjes celulare, versioni i "Mobile App"), adresa dhe 
identifikuesit e rrjetit (adresa "IP"), regjistrimi digjital i kohës, UID-ja e produkteve të tjera (ID-ja e ekzemplarit të 
"Mobile App"), të dhënat e gjeolokacionit (pozita e përafërt e pajisjes celulare, si qyteti/rajoni/vendi) (Sonova nuk do 
ta ruajë vendndodhjen tuaj dhe nuk do ju gjurmojë në asnjë mënyrë). 

• Gjej aparatet e mia të dëgjimit / Aktivizoni gjetjen e aparateve të humbura të dëgjimit: të dhënat e gjeolokacionit 
duke përfshirë adresën e IP-së 
 

Bazuar te përmbushja e kontratës suaj (këto përpunime janë të detyrueshme pasi nevojiten për të përmirësuar përvojën tuaj 
me dëgjimin dhe për t'u siguruar se PD-të dhe aplikacioni juaj celular po funksionojnë si duhet): 

• Çiftimi dhe lidhja me HD-të, statusi dhe rregullimet e HD-së / Sigurimi që HD-ja dhe "Mobile App" funksionojnë siç 
duhet dhe ju lejojnë të bëni rregullime në HD-në tuaj: Lloji i pajisjes mjekësore dhe cilësimet (numri i modelit të HD-
së, lloji), UID-ja e pajisjes mjekësore (numri serial i HD-së), të dhënat e përdorimit të HD-së (klasifikimi i tingujve 
ambientalë, gjendja e karikimit të baterisë, koha e përdorimit të HD-së, regjistrimi i përdorimit), të dhëna të tjera 
(volumi i HD-së, programi i HD-së). 
 

Bazuar në detyrimin tonë ligjor (sipas rregullores "Për pajisjen mjekësore", ne, si prodhues, na duhet të konfigurojmë një 
sistem monitorimi që mundëson mbledhjen dhe analizimin e të dhënave rreth cilësisë, performancës dhe sigurisë së 
pajisjeve tona mjekësore): 

• Monitorimi i rendimentit të PD-së (pajisje dëgjimi) dhe të Aplikacionit celular dhe garantimi i përdorimit të duhur 
dhe i sigurisë (mbikëqyrje pas hedhjes në treg): lidhja me PD-në (p.sh. statusi i lidhjes, pajisje mjekësore UID, lloji 
dhe cilësimet e pajisjes mjekësore, informacioni i zbulimit, informacioni i çiftimit, informacioni i detajuar i 

lidhjes), periudhat e karikimit, periudhat e përdorimit, regjistrimi me intervale, të dhënat për ndërprerjet 
aksidentale të Aplikacionit Celular, evidencat e gabimeve të ngjarjeve dhe përjashtimeve të PD-së, informacioni 
për baterinë e PD-së, si lloji, cikli i karikimit, kapaciteti, temperatura, rryma mesatare ore statusi i karikimit të 
baterisë, evidenca teknike e ngjarjeve të Aplikacionit Celular (si ngjarjet për zbulimin dhe diagnostikimin e 
rendimentit, sigurisë dhe problematikave të tjera, mund të kërkohet adresa e IP-së), raporti i përditësimit të 
firmuerit (p.sh. informacioni rreth telefonit, statusi i procesit të përditësimit, arsyeja e defektit, lloji i baterisë), 
informacioni shtesë për kanalin për të mbështetur më tej përdorshmërinë, sigurinë dhe rendimentin e PD-së. 

• Reduktimi i zhurmës përmes inteligjencës artificiale, monitorimi i veçorisë për arsye cilësie dhe rendimenti 
(numri i prodhimit të softuerit, grupi i mjediseve të tingullit, drejtimi i ligjërimit të zbuluar, përllogaritja e zhurmës 
minimale, raporti i sinjalit me zhurmën) 

• Për të qenë në përputhje me Rregulloren për Pajisjet Mjekësore, ne mund të kombinojmë të dhënat e marra 
përmes këtij Aplikacioni Celular me të dhënat nga burimet e tjera që ne kemi (p.sh. të dhënat e mbledhura përmes 
SAP, Fitting Software, Salesforce, etj.), vetëm në masën e nevojshme për të përmbushur detyrimet tona ligjore. I 
gjithë përpunimi i të dhënave do të kryhet në mënyrë të pseudonimizuar, duke siguruar transparencë, kufizim të 
qëllimeve dhe domosdoshmëri në përputhje me ligjet në fuqi. Për shembull, për Departamentin tonë të Analitikës 
së Cilësisë dhe Besueshmërisë, mund të kryhen analiza cilësore dhe sasiore për pajisjet në treg dhe në shërbim, 
duke përdorur të dhëna të pseudonimizuara në kombinim me informacionin e riparimit dhe të shërbimit për 
klientin nga SalesForce dhe me informacionin e produktit nga Qendrat e Shërbimit. 

• "Crashlytics" (nuk vlen për Kinën) / Mbledhja e raporteve të dështimeve dhe gabimeve në "Mobile App" për të siguruar 
funksionimin dhe sigurinë e duhur (monitorimi pas hedhjes në treg): Të dhënat e dështimeve dhe gabimeve (p.sh. 
informacion mbi përjashtimet, gabimet dhe dështimet e "Mobile App"), lloji dhe cilësimet e tjera të produktit (p.sh., 
emri/versioni i sistemit operativ, modeli i pajisjes celulare, gjuha e pajisjes celulare), të dhënat e performancës 
(p.sh., lidhja me HD-në, regjistri teknik i ngjarjeve të "Mobile App"); adresa dhe identifikuesit e rrjetit (adresa IP), 
regjistrimi digjital i kohës, UID-ja e produkteve të tjera (ID-ja e ekzemplarit të "Mobile App"), ID-ja e sesionit (ID-ja e 
lidhjes – ID-ja rastësore e rigjeneruar për çdo lidhje me Bluetooth); lloji i pajisjes mjekësore dhe cilësimet (modeli i 
HD-së). 

3. Si i ndajmë të dhënat tuaja personale me të tjerët 
 
Të dhënat tuaja personale do të përpunohen sipas udhëzimeve që i japim punonjësve tanë, të cilët kanë marrë trajnimin e 
nevojshëm për mbrojtjen e të dhënave dhe janë të detyruar të ruajnë konfidencialitetin. 
 
Të dhënat tuaja personale mund t'u dërgohen edhe: 

• Kompanive të tjera në grupin tonë të kompanive, si filialeve tona, të cilat janë që të gjitha të detyruara të mbrojnë 
të dhënat personale në përputhje me ligjet e zbatueshme për privatësinë dhe mbrojtjen e të dhënave; 

• Partnerëve tanë të biznesit, kontraktorëve dhe ofruesve të shërbimeve palë të treta. Këto palë të treta përpunojnë 
vetëm të dhëna personale që janë rreptësisht të domosdoshme për shërbimet që na ofrojnë, sipas udhëzimeve 
tona dhe në përputhje me kërkesat tona të privatësisë dhe sigurisë. 

• Organizatat e tjera dhe organet publike, autoritetet mbikëqyrëse dhe kontrolluese, duke përfshirë agjencitë e 
zbatimit të ligjit, sipas kërkesave ligjore. 
 

Duke përdorur aplikacionin celular, do të ndahen vetëm të dhëna personale që janë rreptësisht të domosdoshme për qëllimet 
e mëposhtme: 
 
Microsoft Corporation – Microsoft Azure (Holandë) ose për Kinën 21Vianet Group, Inc (Kinë): ofrojnë infrastrukturën pritëse në 
renë kompjuterike për shërbimet tona (vetëm Android) 

• Qëllimi i zbulimit: konvertimi i një vendndodhjeje në një adresë rruge për ta lejuar përdoruesin fundor të gjejë 
aparatet e humbura të dëgjimit. 

• Kategoritë e të dhënave personale të ndara: informacion gjeolokacioni (koordinatat GPS të vendndodhjes së 
telefonit, adresa e vendndodhjes së telefonit, adresa e IP-së). 

Google LLC - Firebase Analytics (USA): analitikë. (nuk vlen për Kinën) 
• Qëllimi i zbulimit të të dhënave: Monitorimi i performancës së PD-së dhe aplikacionit celular për të kuptuar të 

dhënat demografike dhe preferencat tuaja lidhur me përdorimin e aplikacionit celular. 
• Kategoritë e të dhënave personale të ndara: Të dhënat e përdorimit të "Mobile App" (p.sh. rregullimet, personalizimi 

i emrit të programit, koha e regjistrimit, pranimi i njoftimit për privatësinë, etj.), UID-ja e produkteve të tjera (ID-ja 
e gjurmimit të "Google Analytics"), lloji dhe cilësimet e tjera të produkteve (p.sh., emri/versioni i sistemit operativ, 
modeli i pajisjes celulare, gjuha e pajisjes celulare, versioni i "Mobile App"), adresa dhe identifikuesit e rrjetit (adresa 
IP), regjistrimi digjital i kohës, UID-ja e produkteve të tjera (ID-ja e ekzemplarit të "Mobile App"), të dhënat mbi 
gjeolokacionin (pozita e përafërt e pajisjes celulare si qyteti/rajoni/vendi). 

 
Google LLC – Firebase Crashlytics (USA): crashlytics. (nuk vlen për Kinën) 

• Qëllimi i zbulimit të të dhënave: mbledhja e raporteve të ndërprerjeve aksidentale dhe gabimeve në aplikacionin 
celular për të garantuar funksionim të saktë dhe siguri (mbikëqyrje pas hedhjes në treg). 

• Kategoritë e të dhënave personale të ndara: Mbledhja e raporteve të dështimeve dhe gabimeve (informacion mbi 
përjashtimet, gabimet dhe dështimet e "Mobile App"), lloji dhe cilësimet e tjera të produktit (p.sh., emri/versioni i 
sistemit operativ, modeli i pajisjes celulare, gjuha e pajisjes celulare), të dhënat e performancës (p.sh., lidhja me 
HD-në, regjistri teknik i ngjarjeve të "Mobile App"); adresa dhe identifikuesit e rrjetit (adresa IP), regjistrimi dixhital 
i kohë, UID-ja e produkteve të tjera (ID-ja e ekzemplarit të "Mobile App"), ID-ja e sesionit (ID-ja e lidhjes – ID-ja e 
rastësishme e rigjeneruar për çdo lidhje Bluetooth); lloji i pajisjes mjekësore dhe cilësimet (modeli i HD-së). 

 
Apple Inc. (SHBA), (vetëm iOS) 

• Qëllimi i zbulimit: konvertimi i një vendndodhjeje në një adresë rruge për ta lejuar përdoruesin fundor të gjejë 
aparatet e humbura të dëgjimit  

• Kategoritë e të dhënave personale të ndara: informacion gjeolokacioni (koordinatat GPS të vendndodhjes së 
telefonit, adresa e vendndodhjes së telefonit, adresa e IP-së). 

Përpara se t'i vëmë të dhënat personale në dispozicion të palëve të treta të ndryshme nga ato të renditura më lart, do të 
kërkojmë shprehimisht pëlqimin tuaj. Megjithatë, nëse jemi të detyruar t'i vëmë në dispozicion të dhënat tuaja personale pa 
pëlqimin tuaj, do të vëmë në dispozicion vetëm ato të dhëna personale që janë rreptësisht të domosdoshme për 
përmbushjen e detyrimeve tona ligjore. 
 
4. Transferimet e të dhënave personale në nivel ndërkombëtar 
 
Ju lutem, kini parasysh se disa nga palët e treta të përmendura më sipër mund të ndodhen jashtë vendit tuaj. Prandaj, të 
dhënat tuaja personale mund të transferohen në vende që nuk ofrojnë të njëjtin nivel mbrojtjeje të të dhënave personale me 
vendin tuaj. Në këto raste, ne marrim përsipër: 

• të zbatojmë procedura te përshtatshme për të përmbushur ligjet e zbatueshme; 
• të marrim masa të përshtatshme organizative, teknike dhe ligjore për të siguruar një nivel të kënaqshëm mbrojtjeje 

të të dhënave personale të transferuara; 
• të zbatojmë, nëse është e nevojshme dhe sipas ligjeve të zbatueshme, klauzola standarde kontraktuale, siç janë 

miratuar nga Komisioni Evropian dhe/ose autoriteti mbikëqyrës përkatës; 
• të marrim masa shtesë si p.sh. vlerësimin e ndikimit të transferimit, në varësi të vendit të palës së tretë 

importuese. 
 

5. Për sa kohë i ruajmë të dhënat tuaja personale 
 
Sonova do të ruajë të dhënat tuaja personale për një periudhë minimale proporcionale me kohën e nevojshme për të 
përmbushur qëllimet e përshkruara në seksionin 2. Ky është rasti për të dhënat personale të përpunuara në bazë të 
përmbushjes së kontratës. Nëse ligji ose rregulloret e tjera në fuqi kërkojnë që këto të dhëna të ruhen për një periudhë më 
të gjatë, do ta respektojmë këtë kërkesë për të përmbushur detyrimet tona ligjore. 

Në rastin e të dhënave personale të përpunuara nëpërmjet "Google Firebase Analytics": të dhënat e mbledhura për këtë 
përpunim nuk ju identifikojnë. Për paqartësi të mëtejshme, referojuni politikës së ruajtjes së të dhënave. 



 

Sonova AG  Faqe 4 nga 4 

Të dhënat e gjeolokacionit ruhen vetëm lokalisht në telefon pasi janë përpunuar për qëllimet e identifikimit të adresës së një 
rruge për të gjetur aparatin e humbur të dëgjimit.  
 
6. Të drejtat tuaja ligjore 
 
Brenda kuadrit të mbledhjes dhe përpunimit të të dhënave tuaja personale dhe në përputhje me ligjin e zbatueshëm, ju mund 
të keni të drejtën të kërkoni akses, korrigjim, fshirje të të dhënave tuaja personale, ose kufizim të përpunimit. Krahas kësaj, 
ju mund të kundërshtoni përpunimin, të kërkoni mbartjen e të dhënave dhe të tërhiqni pëlqimin tuaj në çdo kohë. Sipas 
vendit tuaj, mund të keni të drejta të tjera, si dhënia e udhëzimeve për mënyrën se si duhet të përpunohen të dhënat tuaja 
personale pas vdekjes. Sipas HIPAA-s, ju gjithashtu mund të keni të drejtën të kërkoni llogari për ndarjen e të dhënave tuaja 
personale dhe të drejtën për të marrë një kopje shkresore të njoftimit të praktikave të privatësisë në bazë të kërkesës me 
shkrim. 
 
Ju mund të ushtroni të drejtat tuaja duke përdorur detajet e kontaktit në seksionin “Si të na kontaktoni” më poshtë. 
 
Ju lutemi të kini parasysh se ushtrimi i këtyre të drejtave është subjekt i kufizimeve të parashikuara nga ligji i zbatueshëm. 
 
Nëse mendoni se përpunimi i të dhënave tuaja personale bie ndesh me ligjin në fuqi, atëherë mund të depozitoni një ankesë 
pranë autoritetit mbikëqyrës vendor ose organit rregullator kompetent. 
 
7. Si të na kontaktoni 
 
Në rast se keni pyetje për këtë Njoftim Privatësie ose për përpunimin e të dhënave tuaja personale, kontaktoni Ekipin tonë 
për Privatësinë e të Dhënave në privacy@sonova.com. 

